
TEITL CYNNYRCH ARCHWILIO MEWNOL

PWRPAS YR ADRODDIAD AMLINELLU GWAITH ARCHWILIO MEWNOL AM Y CYFNOD
HYD AT 31 IONAWR 2020

AWDUR LUNED FON JONES - RHEOLWR ARCHWILIO

GWEITHREDIAD DERBYN YR ADRODDIAD, SYLWEBU AR Y CYNNWYS A
CHEFNOGI'R GWEITHREDIADAU SYDD EISOES WEDI'U
CYTUNO GYDA’'R GWASANAETHAU PERTHNASOL

1. CYFLWYNIAD

1.1 Mae’r adroddiad yma yn crynhoi gwaith Archwilio Mewnol am y cyfnod o 18
Tachwedd 2019 hyd 31 lonawr 2020.

2. GWAITH A GWBLHAWYD YN Y CYFNOD
2.1 Cwblhawyd y gwaith canlynol yn y cyfnod hyd at 31 lonawr 2020:

Disgrifiad Nifer
Adroddiadau am Archwiliadau o'r Cynllun Gweithredol 12
Archwiliadau Grant 1

Ceir manylion pellach ar y gwaith yma yng nghorff yr adroddiad hwn ac yn yr atodiadau

amgaeedig.



2.2
2.2.1

Adroddiadau Archwilio
Mae’r tabl canlynol yn gosod allan yr archwiliadau o’r cynllun a gwblhawyd yny cyfnod
hyd at 31 lonawr 2020, gan ddangos y lefel sicrwydd perthnasol a chyfeiriad i’r atodiad

perthnasol.

LEFEL
TEITL ADRAN GWASANAETH SICRWYDD ATODIAD
Trefniadau
Dychwelyd Cyfarpar | Corfforaethol - Atodiad 1
ac Offer
Penodi a Chostau
Athrawon Llanw - Addysg Ysgolion Digonol Atodiad 2
Uwchradd
Cyfrifon . . .
vmddiriedolaeth Addysg Ysgolion Digonol Atodiad 3
Ysgol Pendalar Addysg Ysgolion Digonol Atodiad 4
Ysgol Hafod Lon Addysg Ysgolion Atodiad 5
Economi a :
, Adfywio .
Cronfa’r Degwm Chymuned Cymunedol Atodiad 6
. Economi a
lechyd a Diogelwch Morwrol a . .
Harbyrau Chymuned Pharciau Gwledig Lol Atodiad 7
Mesurau Diogelwch Economi a Morwrol a . .
Parc Padarn Chymuned Pharciau Gwledig Lol Atodiad 8
Rheoli Oedolion,
Absenoldebau Iechyd a Ar draws yr Adran Atodiad 9
Llesiant
. . Plant a )
Cyfrifon Clybiau Chefnogi Plant a Diconol Atodiad
leuenctid 8 Theuluoedd 8 10
Teuluoedd
Taliadau i Ofalwyr C':}'::;; i Plant a Diconol Atodiad
Maeth g Theuluoedd g 11
Teuluoedd
Cynnal a Chadw Priffyrdd a Gwaith Diconol Atodiad
Meysydd Chwarae Bwrdeistrefol Bwrdeistrefol g 12




2.2.2 Mae lefelau sicrwydd cyffredinol archwiliadau yn syrthio i un o bedwar categori fel y

2.3
23.1

2.3.2

dengys y tabl isod.

Gellir datgan sicrwydd o briodoldeb gan y gellir
dibynnu ar y rheolaethau mewnol mewn lle i gyflawni
amcanion.

Mae rheolaethau mewn lle i gyflawni amcanion ond
DIGONOL | bod agweddau lle gellir tynhau ar y trefniadau i

LEFEL liniaru’r risgiau ymhellach.

SICRWYDD Er bod rheolaethau mewn lle, mae angen gwella
cydymffurfiaeth &’r rheolaethau a/neu gyflwyno
rheolaethau newydd i leihau’r risgiau mae’r

gwasanaeth yn agored iddynt.

Ystyrir bod y rheolaethau mewn lle yn annigonol gyda

methiant i gyflawni amcanion.

Archwilliad Grant 0I-16

Mae’'n ofynnol i awdurdodau lleol ddarparu ‘tystiolaeth o wariant priodol’ o'r

dyraniadau ar gyfer chweched dosbarth ac addysg barhaus i oedolion. Mae canllawiau

‘Archwilio Awdurdodau Lleol ar gyfer Ariannu Llywodraeth Cynulliad Cymru’ yn nodiy

bydd yr Awdurdod Lleol yn darparu’r wybodaeth ganlynol yn flynyddol i Lywodraeth

Cymru:

a) rhestr o bob adroddiad archwilio mewnol sydd wedi’'u cwblhau yn ystod y
flwyddyn honno sy’n cynnwys unrhyw ddysgu mewn ysgol neu yn y gymuned lle y
mae grantiau Llywodraeth Cymru yn gyfrifol am y costau yn gyfan-gwbl neu’n
rhannol;

b) ar gyfer yr adroddiadau hynny, mae angen y farn archwilio gyffredinol yn ogystal
ag unrhyw wendidau sylweddol a nodir yn ogystal a’r cynllun gweithredu /
sylwadau rheoli i fynd i'r afael &’r gwendidau hynny;

c) copi o adroddiad blynyddol y Pennaeth Archwilio Mewnol (neu gyfwerth);

d) copi o lythyr rheoli yr archwiliad allanol sy’n gysylltiedig a’r flwyddyn ariannol
benodol wedi iddo gael ei gyflwyno i’r Cyngor.

Cyflwynwyd y wybodaeth uchod ynghyd a’r rhestrau gwirio cysylltiedig at Lywodraeth

Cymru o fewn y terfyn amser sef 31 lonawr 2020.

GWAITH DILYNIANT

Mae trefniadau newydd wedi eu sefydlu ar gyfer archwiliadau dilyniant. Yn 2018/19,
daethpwyd i gytundeb ar 88 o gamau gweithredu i’'w cyflawni erbyn 31 Mawrth 2020.
Yn dilyn cais am wybodaeth a thystiolaeth gan yr Unedau/Gwasanaethau perthnasol
ar gynnydd gweithrediadau, dengys ar 31 lonawr 2020 bod gweithrediad derbyniol ar
64% o’r camau cytunedig a gytunwyd i liniaru risgiau uchel/uchel iawn, h.y. 7 allan o
11, a 70% o’r camau cytunedig a gytunwyd i liniaru risgiau isel/canolig., h.y. 54 allan o
77.



GWAITH AR Y GWEILL

Roedd y gwaith canlynol ar y gweill ar 31 lonawr 2020:

e Cefnogi Adolygiadau Ffordd Gwynedd (Corfforaethol)

e Merched mewn Arweinyddiaeth (Corfforaethol)

e Goramser (Corfforaethol)

e 5 Ffordd o Weithio (Corfforaethol)

e Trefniadau Diogelu — Sefydliadau (Corfforaethol)

e Diwylliant a Moeseg (Corfforaethol)

e Gwaith Atal Twyll ac Atal Llygredigaeth Rhagweithiol a'r Fenter Twyll Genedlaethol
(Corfforaethol)

e Rheoli Gwybodaeth — Sefydliadau (Corfforaethol)

e GWE — Costau Teithio (Addysg)

e Ysgolion Cyffredinol (Addysg)

e Uned Diogelwch y Ffyrdd (Amgylchedd)

e Cysoni Banc (Cyllid)

e Budd-daliadau — Adolygiad o’r Rheolaethau Allweddol (Cyllid)

e ARFOR (Economi a Chymuned)

e Defnydd o Ffurflenni P6 (Oedolion, lechyd a Llesiant)

e Rheoli Absenoldebau (Gwasanaethau Cymdeithasol)

e Plas Gwilym (Oedolion, lechyd a Llesiant)

e Hafany Sér (Plant a Chefnogi Teuluoedd)

e Cerbydau Bwrdeistrefol (Priffyrdd a Bwrdeistrefol)

e Rhaglen Waith Pontydd (Priffyrdd a Bwrdeistrefol)

ARGYMHELLIAD

Gofynnir i'r Pwyllgor dderbyn yr adroddiad hwn ar waith Archwilio Mewnol am y
cyfnod o 18 Tachwedd 2019 hyd at 31 lonawr 2020, sylwebu ar y cynnwys yn 6l
dymuniad yr aelodau, a chefnogi’'r gweithrediadau cytunedig sydd eisoes wedi’u
cyflwyno i reolwyr y gwasanaethau perthnasol.



Atodiad 1
TREFNIADAU DYCHWELYD CYFARPAR AC OFFER

Cefndir

Dosbarthir llawer o gyfarpar i staff y Cyngor, gan gynnwys gliniaduron, ffonau symudol,
goriadau adeiladau, cardiau adnabod, tocynnau parcio, a mwy. Mae’n hanfodol bod y
cyfarpar yma yn cael ei ddychwelyd i'r Cyngor pan fydd aelod o staff yn terfynu eu
cyflogaeth er mwyn lliniaru’r risgiau diogelwch a cholledion ariannol cysylltiedig.

Bwriad a Chwmpas yr Archwiliad

Bwriad yr archwiliad oedd sicrhau bod trefniadau addas mewn lle i sicrhau bod eiddo’r
Cyngor yn cael ei ddychwelyd pan fydd aelod o staff yn terfynu eu swydd. Er mwyn
cyflawni hyn, roedd yr archwiliad yn cwmpasu dethol sampl o staff sydd wedi terfynu eu
swyddi a gwirio’r trefniadau sydd mewn lle i sicrhau bod eiddo’r Cyngor, e.e ffén symudol,
gliniadur, cerdyn adnabod, tocyn parcio a.y.b yn cael eu dychwelyd.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Er bod rheolaethau mewn lle, mae angen gwella cydymffurfiaeth a’r
rheolaethau a/neu gyflwyno rheolaethau newydd i leihau’r risgiau
mae’r gwasanaeth yn agored iddynt.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau

Mae staff y Cyngor yn derbyn cardiau adnabod er mwyn cael mynediad i adeiladau ac
ystafelloedd y Cyngor. Mae system CardExchange yn rheoli cynhyrchiad cardiau adnabod
staff ac mae system cloeon electronig SALTO yn cael ei defnyddio ar y cyd i reoli mynediad
staff i wahanol adeiladau ac ystafelloedd. Gwiriwyd sampl o 14 aelod o staff oedd wedi
gadael rhwng 01/06/2019 a 01/09/2019. Derbyniwyd tystiolaeth ddigonol o system
SALTO bod cardiau adnabod yr unigolion yma ddim yn weithredol mwyach. Mae
rheolaethau priodol mewn lle i sicrhau nad yw cardiau adnabod staff yn weithredol ar
gloeon electronig y Cyngor am hirach na’r hyn ddisgwylir.



5.2

5.3

5.4

55

Er bod cofrestr o gardiau adnabod actif ar CardExchange, nid oes cofnod o gardiau
adnabod staff sydd wedi gadael ac os ydynt wedi eu dychwelyd a’u dinistrio neu beidio.
Nid oes rheolaeth effeithiol mewn lle felly i sicrhau bod staff sy’n gadael yn dychwelyd
neu ddinistrio eu cardiau adnabod. Ni fuasai cardiau staff sydd wedi terfynu eu cyflogaeth
yn gweithio ar gloeon electronig y Cyngor ond maent yn achosi risgiau diogelwch ffisegol.
Buasai unigolyn sydd ddim yn aelod o staff ond yn meddu cerdyn adnabod swyddogol yn
medru dynwared aelod o staff a chael mynediad i adeiladau’r Cyngor, derbyn buddiannau
staff neu fynd i dai trigolion gan ffugio bod yn swyddog y Cyngor.

Mae tocynnau parcio yn cael eu dosbarthu i staff cymwys y Cyngor, gyda’r amodau a
thelerau perthnasol ynghlwm. Mae c6d unigryw ar bob tocyn a roddir i staff ac mae modd
darganfod i bwy mae’r tocyn yn perthyn o’r c6d hwn drwy ddefnyddio taenlen benodol
sydd gan yr adran Tai ac Eiddo. Nid yw’n ymarferol croes-gyfeirio c6d pob tocyn parcio
a’r daenlen hon i wirio’u dilysrwydd pan fydd swyddog parcio yn ymweld a maes parcio.
Er bod rheolaeth yma, ni ellir rhoi sicrwydd nad yw tocynnau parcio yn cael eu
camddefnyddio gan gyn-aelodau staff.

Defnyddir system TOPdesk i gofnodi asedau TG. Derbyniwyd adroddiad, dyddiedig
16/09/2019, o sampl o staff oedd wedi gadael rhwng 01/06/2019 a 01/09/2019 a
gwelwyd mai dim ond 33% o’r cyfarpar TG oedd ‘wedi’i ddychwelyd’. Mynegodd vy
Rheolwr Gwasanaeth Cefnogol TG bod diffyg cyfathrebiad am asedau TG gan reolwyr pan
fydd staff yn gadael. Mae modd newid y sawl sy’n gyfrifol am wahanol asedau o fewn y
system TOPdesk. Buasai’n bosib i reolwyr newid hyn petae’r hawliau a chyfarwyddiadau
priodol yn cael eu rhoi iddynt.

Er mwyn sicrhau rheolaethau cryfach, buasai’'n fuddiol petae cyfarwyddiadau i reolwyr a
gweithwyr eraill ynglyn & threfniadau terfynu cyflogaeth staff ar gael mewn polisi.
Gwiriwyd y ganolfan bolisi a holiwyd swyddogion priodol am bolisi neu gyfarwyddiadau
am drefniadau dychwelyd eiddo’r Cyngor pan fydd aelod o staff yn terfynu eu cyflogaeth.
Mae polisi Recriwtio a Phenodi yn trafod materion perthnasol pan fydd aelod o staff yn
cychwyn eu cyflogaeth ond nid oedd gwybodaeth ynddo am drefniadau terfynu
cyflogaeth staff.

Camau Gweithredu

Mae’r Pennaeth Cynorthwyol — Refeniw a Risg a’r Rheolwr Gwasanaeth Cefnogol

Technoleg Gwybodaeth wedi ymrwymo i weithredu’r camau canlynol i liniaru’r risgiau

a amlygwyd:

e Addasu cymal 16.15.14 rheoliadau ariannol y Cyngor i fanylu’r cyfarpar dylid eu
dychwelyd pan fydd staff yn terfynu cyflogaeth, a hysbysu rheolwyr unedau busnes
o’r gofynion.

e Galluogi rheolwyr i ddiweddaru ac addasu statws a pherchnogaeth asedau TG ar
TOPdesk pan fydd system recriwtio, penodi a therfynu yn cael ei ychwanegu i hunan-
wasanaeth staff.




1.2

2.2

Atodiad 2
PENODI A CHOSTAU ATHRAWON LLANW - UWCHRADD

Cefndir

Mae’r Uned Contractau a Chyflogau o fewn yr Adran Addysg yn gyfrifol am weinyddu
rhestr gymeradwy o athrawon llanw'r Awdurdod. Mae’r Uned yn derbyn ceisiadau gan
unigolion i fod ar y rhestr ac yn cwblhau’r gwiriadau perthnasol er mwyn sicrhau eu bod
yn gymwys ac yn addas i weithio gyda phlant a phobl ifanc.

Ar amser yr archwiliad, hyd at 1 Fedi 2019 roedd 13 Ysgol Uwchradd yng Ngwynedd.
Nawr, 12 Ysgol Uwchradd sydd yng Ngwynedd, bu i Ysgol Uwchradd Y Berwyn gau a
sefydlwyd Ysgol Godre’r Berwyn ar gyfer disgyblion 3-19 oed ar y safle.

Bwriad a Chwmpas yr Archwiliad

Bwriad yr archwiliad oedd sicrhau fod trefniadau priodol mewn lle ar gyfer penodi
athrawon llanw ysgolion uwchradd i restr gymeradwy'r Cyngor, yn ogystal a sicrhau mai
athrawon oddi ar y rhestr gymeradwy yn unig sy'n cael eu penodi ar gyfer gwaith llanw
mewn ysgol uwchradd.

Er mwyn cyflawni hyn, roedd yr archwiliad yn cwmpasu sicrhau fod y dogfennau priodol
ar gyfer yr athrawon llanw sydd ar y rhestr gymeradwy wedi eu derbyn, yn ogystal a
gwirio trefniadau gweinyddol sydd ynghlwm a'r broses. Yn ogystal a gwirio’r taliadau a
wneir i'r athrawon llanw gan sicrhau eu cywirdeb a’u dilysrwydd.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau

DIGONOL lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau
Gwelwyd bod trefniadau priodol mewn lle ar gyfer penodi athrawon llanw i restr
gymeradwy'r Cyngor, yn ogystal a sicrhau mai athrawon oddi ar y rhestr gymeradwy yn
unig sy'n cael eu penodi ar gyfer gwaith llanw mewn ysgolion uwchradd. Ymhelaethir ar
y darganfyddiadau isod.



51.1

5.1.2

513

514

5.1.5

Mae’n hanfodol bod yr athrawon wedi cofrestru gyda Cyngor y Gweithlu Addysg yng
Nghymru cael eu cynnwys ar restr swyddogol yr Awdurdod. Detholwyd sampl o
athrawon llanw sydd wedi derbyn cyflog yn 2019 a chadarnhawyd bod pob un wedi
cofrestru.

Detholwyd sampl o athrawon llanw a gwiriwyd bod ganddynt ddadleniad gan vy
Gwasanaeth Datgelu a Gwahardd (GDG) (DBS - Disclosure and Barring Service)
cyfredol. Nid oedd gan 2 ohonynt ddadleniadau cyfredol er eu bod yn parhau i weithio
fel athrawon llanw. Mae’r broses o gael dadleniad cyfredol ar gyfer y ddwy wedi
cychwyn erbyn hyn.

Gwiriwyd sampl o ffeiliau personél athrawon llanw. Gwiriwyd bod ffurflenni cais
cyflawn a geirdaon wedi eu derbyn. Gwelwyd ffurflenni cais ym mhob achos ond 2 yn
unig oedd a geirda. Nid oes trefn o olrhain geirda yn yr achlysuron lle mae
athro/athrawes yn ymddeol ac yn cwblhau cais i gael eu hychwanegu i'r rhestr
athrawon llanw a pan mae athrawon sydd ar gytundebau rhan amser yn gwneud
gwaith llanw ac yn cwblhau taflen amser. Enghraifft arall yw pan mae’r ysgolion yn
cyflogi unigolion ar 6l cwblhau’r cwrs Tystysgrif Addysg i Raddedigion (TAR) a hynny
cyn diwedd tymor yr Haf. Petai’r unigolion yma yn derbyn gwaith pellach o fis Medi
ymlaen mae’r Tim Uned Cyflogau a Chontractau Ysgolion yn anfon am eu geirdaon.
Holwyd yr Ysgolion Uwchradd ynglyn a’u trefniadau wrth benodi athrawon llanw a
derbyniwyd ymateb gan 11 ohonynt. Nodwyd eu bod yn penodi athrawon llanw oddi
ar restr swyddogol y Cyngor. Fodd bynnag cafwyd sylwadau gan Swyddog Gweinyddol
un o’r ysgolion bod defnyddio’r rhestr yn gallu bod yn rhwystredig iawn ar adegau gan
nad yw’n gyfredol. Mae llawer o’r ysgolion hefyd yn defnyddio athrawon sydd eisoes
efo cytundebau rhan amser yn yr ysgol. Yn achlysurol os nad oes neb ar gael byddent
yn mynd at asiantaeth i gael athro llanw. Mae’r Uned Cyflogau a Chontractau Ysgolion
yn darparu rhestr gyfredol o athrawon llanw ar gais yr Ysgol yn unig.

Wrth wirio rhestr o athrawon llanw sydd wedi derbyn cyflog yn erbyn rhestr llanw
swyddogol yr Awdurdod gwelwyd mai 22 allan o 32 yn unig oedd ar y rhestr. Mae
achosion yn codi ble nad yw unigolyn ar y rhestr swyddogol ac maent yn derbyn gwaith
e.e. pan mae’r ysgol yn penodi athro/athrawes lanw yn uniongyrchol. Yn yr achlysuron
yma, nid yw’r taflenni amser a dderbynnir yn cael eu prosesu nes bod yr unigolion yn
cwblhau pecyn athro llanw newydd sydd yn cynnwys ffurflen gais, ffurflenni dadleniad
GDG, a’u bod wedi cofrestru gyda’r Cyngor y Gweithlu Addysg. Mae posibilrwydd bod
athrawon digymhwyster yn cael eu penodi gan yr Ysgolion hefyd, mae’r gwiriadau
perthnasol yn cael eu cwblhau cyn i’r daflen amser cael ei phrosesu ond nid ydynt yn
cael eu hychwanegu at y rhestr swyddogol. Nid yw athrawon sydd ar gytundeb rhan
amser sydd yn cwblhau gwaith llanw yn cael eu hychwanegu i’r rhestr llanw oni bai eu
bod yn cwblhau cais.



5.1.6 Gweler y dadansoddiad isod o’r defnydd o athrawon llanw fesul ysgol a fesul graddfa
gyflog ar gyfer y cyfnod Mai i Orffennaf 2019.

Cyfanswm Graddfeydd Cyflog
Dyddiau "
Athrawon Di-gymwys | Prif raddfa | Ol-trothwy
Llanw (61-63) (21-26) (71-73)
ARDUDWY 5.65 - - 100%
BOTWNNOG 50.60 - 53% 47%
BRYNREFAIL 66.67 4% 78% 18%
DYFFRYN NANTLLE 134.98 - 59% 41%
DYFFRYN OGWEN 174.84 11% 47% 43%
EIFIONYDD 26.20 - 31% 69%
FRIARS 166.98 14% 15% 71%
GLAN Y MOR 54.27 2.2% 63.5% 34.4%
SYR HUGH OWEN 50.78 - 19.7% 80.3%
TRYFAN 52.80 - 35.8% 64.2%
TYWYN 77.86 1.9% - 98.1%
Y BERWYN 68.31 - 69.6% 30.4%
Y MOELWYN 15.63 - - 100.0%
945.57

5.1.7 Gweler bod athrawon llanw sydd ar y raddfa 6l-trothwy (pwynt 71-73) yn cael mwy o
ddyddiau gwaith nag athrawon sydd ar y brif raddfa gyflog (pwynt 21-26) ac athrawon
di-gymwys (pwynt 61-63). Fodd bynnag, tybir bod llawer o achosion o benodi
athrawon llanw yn ddibynnol ar brofiad yn y pwnc/maes a’u hargaeledd ar y
diwrnod/cyfnod dan sylw.

6. Camau Gweithredu
Mae’r swyddogion perthnasol wedi ymrwymo i weithredu’r camau canlynol i liniaru’r
risgiau a amlygwyd:
e Sicrhau bod pob athro/athrawes lanw yn berchen ar ddadleniad cyfredol gan y
Gwasanaeth Datgelu a Gwahardd (GDG).
e Sefydlu trefn o anfon y rhestrau athrawon llanw cyfredol i'r Ysgolion Uwchradd
perthnasol yn gyfnodol e.e. blynyddol.




Atodiad 3

CRONFEYDD YMDDIRIEDOLAETH

Cefndir

Mae’r Cyngor yn gweinyddu dros 150 o gronfeydd ymddiriedolaeth Addysg. Mae'r
cronfeydd yn deillio o roddion ariannol hanesyddol gan unigolion, at bwrpas megis
cefnogi plant o ysgol benodol i ddilyn cwrs yn y brifysgol mewn maes arbennig. Mae'r
Cyngor yn buddsoddi’r rhoddion ariannol gwreiddiol gan annog yr ysgolion i wario'r llog
dderbynnir yn flynyddol at ddiben y cyfrif. Nid yw’r holl gronfeydd yn berthnasol i
ysgolion, megis cronfeydd sy’n dyrannu grantiau i ferched beichiog ac i'r difrifol wael.

Bwriad a Chwmpas yr Archwiliad

Bwriad yr archwiliad oedd sicrhau bod trefniadau addas mewn lle ar gyfer gweinyddu
Cronfeydd Ymddiriedolaeth yr Adran Addysg. Er mwyn cyflawni hyn, roedd yr archwiliad
yn cwmpasu gwirio'r incwm mae’r ysgolion yn ei dderbyn yn flynyddol, trefniadau mewn
perthynas & buddsoddiadau’r cronfeydd a sicrhau bod defnydd priodol a chywir yn cael
ei wneud o’r cronfeydd yn unol ag unrhyw delerau.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau

DIGONOL lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau

Mae gan yr Adran Gyllid daenlen sy’n rhestru pwrpas y cronfeydd a’r manylion ariannol
am vy flwyddyn. Fodd bynnag, yn absenoldeb nifer o’r dogfennau gwreiddiol sy’n nodi
pwrpas y cronfeydd hyn, nid oedd yn bosib cadarnhau fod y cronfeydd yn cael eu
defnyddio i'r pwrpasau cywir. Gwelwyd nad yw’r pwrpas yn wybyddus ym mhob achos,
gydag ambell gronfa yn cronni llog heb wariant gan nad yw’n wybodus pa ysgol sydd ei
berchen. Yr ysgol sydd yn penderfynu sut i wario incwm eu cronfeydd, ac yn gyffredinol
ystyrir bod unrhyw wariant sydd er budd yr ysgol neu’r disgyblion yn dderbyniol.



5.2

5.3

Yn ystod yr archwiliad gwelwyd bod balansau arian parod uchel ar rai cronfeydd. Mae’r
balansau yma yn deillio o log sydd wedi ei ennill ond heb ei wario gan yr ysgol. Er bod yr
arian parod yma yn denu llogau drwy gyfrif y Cyngor, gallai ddenu llogau uwch petai’n
cael ei fuddsoddi gydag elfen chyfalaf y cronfeydd.

Ar hyn o bryd, mae’r cronfeydd ymddiriedolaeth i gyd yn fuddsoddiadau ar wahan. Yn sgil
y gwaith gweinyddol sydd ynghlwm &’r cronfeydd dan y drefn bresennol, mae cynlluniau
wrth law i uno’r holl fuddsoddiadau, gan liflinio’r gwaith gweinyddol a gobeithio cynyddu
llog. Dan y drefn yma, caiff y llog ei rannu ar sail pro rata i’r ysgolion yn seiliedig ar werth
y cronfeydd ymddiriedolaeth gwreiddiol. Yn ogystal, byddai llog y cronfeydd ble nad yw'r
ysgol berthnasol yn wybyddus yn cael ei ddyrannu i holl ysgolion y sir.

Camau Gweithredu

Mae’r Adran Gyllid wedi ymrwymo i weithredu’r camau canlynol i liniaru’r risgiau a
amlygwyd:

e Buddsoddi balansau arian parod y cronfeydd er mwyn denu gwell llog i’r ysgolion.
e Parhau i ymchwilio i’r posibilrwydd o uno buddsoddiadau y cronfeydd.

Atodiad 4
YSGOL PENDALAR

Cefndir

Mae ysgol arbennig Pendalar wedi ei lleoli yn nhref Caernarfon. Mae gan bron pob disgybl
ddatganiad o anghenion addysgol arbennig neu gynlluniau addysg unigol. Mae’r ysgol yn
darparu ar gyfer ystod eang o anghenion dysgu ychwanegol, gan gynnwys anawsterau
dysgu difrifol, anawsterau dysgu dwys a lluosog ac anhwylderau sbectrwm awtistig.

Bwriad a Chwmpas yr Archwiliad

Bwriad yr archwiliad oedd sicrhau fod trefniadau rheoli a chynnal Ysgol Pendalar yn
briodol ac yn unol a rheoliadau a safonau perthnasol. Er mwyn cyflawni hyn roedd yr
archwiliad yn cwmpasu gwirio bod trefniadau’r ysgol yn ddigonol o ran gweinyddiaeth a
staffio, caffael nwyddau a derbyn incwm, iechyd a diogelwch a monitro perfformiad.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau

DIGONOL lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau
Gwelwyd bod rheolaethau mewnol cryf yn bodoli yn Ysgol Pendalar, ond bod angen
tynhau ar rai agweddau. Manylir ar y meysydd sydd angen sylw isod:

5.1.1 Nid yw’r ysgol yn dilyn y drefn swyddogol wrth benodi athrawon llanw. Mae’r Adran

Addysg yn cadw rhestr swyddogol o athrawon gellid eu defnyddio, ac ar gais yr ysgol,
eu cyfrifoldeb hwy yw cysylltu gydag athrawon oddi ar y rhestr. Cadarnhaodd Dirprwy
Ysgol Pendalar fod yr ysgol yn bersonol yn cysylltu gydag athrawon sydd eisoes wedi
gweithio yno, ac felly’n gyfarwydd gyda’r disgyblion a’r staff. Yn ystod yr archwiliad,
gwiriwyd taflenni amser athrawon llanw a weithiodd yn yr ysgol am fisoedd Mehefin
a Gorffennaf 2019. Gwelwyd nad oedd enw un ohonynt ar restr swyddogol yr Adran
Addysg.




Cadarnhaodd Arweinydd Tim Uned Cyflogau a Chontractau Ysgolion nad ydi ysgolion
ar bob achlysur yn defnyddio athrawon Illanw oddi ar y rhestr. Fodd bynnag, pan mae
hyn yn digwydd, ni thelir unrhyw gyflog iddynt hyd nes bod gwiriadau DBS wedi eu
cynnal, a chadarnhad wedi ei dderbyn eu bod wedi cofrestru a’r Cyngor Gweithlu
Addysg.

5.1.2 Gwelwyd fod yr ysgol wedi bod yn gorwario yn erbyn y gyllideb am y blynyddoedd
diwethaf. Cadarnhaodd yr Uwch Gyfrifydd Cyllid Datblygu fod hyn oherwydd
ailstrwythuro a newid contractau o fewn yr ysgol. Ychwanegodd ei bod yn monitro’r
cyflogau yn fanwl a disgwylir i’r diffyg normaleiddio yn y blynyddoedd nesaf.

5.1.3 Nid yw profion tan, larwm tan, llwybrau dianc na diffoddwyr tan yn cael eu cynnal mor
aml ac y dylid. Cadarnhaodd y Dirprwy mai ef a’r Gofalwr sydd yn cynnal y profion a
derbyniwyd cadarnhad y byddai’n trefnu fod y rhain yn cael eu cynnal ar amser o hyn
ymlaen.

5.1.4 Nid oes cofnod cyfredol yn cael ei gadw o hyfforddiant staff yr ysgol. Gwelwyd bod
amrywiaeth o hyfforddiant yn cael ei gynnal yn yr ysgol, megis hyfforddiant tan, symud
a thrin pediatrig, ac amddiffyn plant, yn ogystal ag hyfforddiant arbenigol e.e.
hyfforddiant ELKLAN. Fodd bynnag, nid oes cofnod o bryd mae’r hyfforddiant yn dod
i ben ac felly angen ei adnewyddu. Cadarnhaodd y Dirprwy fod gwaith eisoes wedi
cychwyn ar baratoi taenlen, ond y byddai’'n rhai misoedd cyn y byddai wedi ei
chwblhau gan ystyried yr amser fydd ei angen ar gyfer casglu’r holl wybodaeth.

5.1.5 Mae nyrs yr ysgol yn gyflogedig gan GIG, ac felly tu hwnt i gwmpas yr archwiliad yma.
Cadarnhaodd y Dirprwy mai’r nyrs sydd yn gyfrifol am roi meddyginiaeth neu driniaeth
i ddisgyblion sydd ag anghenion cymhleth, ond bod staff yr ysgol yn darparu rhai
moddion. Gwelwyd fod cofnod manwl yn cael ei gadw o hyn, yn cadarnhau enw’r
disgybl, enw’r athro/cymhorthydd, enw’r moddion, niferoedd a.y.b.

5.1.6 Nid yw Polisi Cyfrifoldebau a Dirprwyaeth Ariannol yr ysgol yn manylu ar unrhyw
drothwyon ariannol. Mae’r polisi wedi ei dderbyn gan Gadeirydd y Llywodraethwyr
ers 11/05/2016, er nad yw’n cadarnhau unrhyw uchafsymiau caiff y Pennaeth ei
wario/drosglwyddo heb ganiatdd y Cadeirydd. Cadarnhaodd y Dirprwy fod unrhyw
wariant dros £1,000 ar bob achlysur yn cael ei drafod gyda’r llywodraethwyr.
Ychwanegodd fod y corff yn cyfarfod nesaf fis Rhagfyr 2019 ac y byddai’r polisi yn cael
ei ddiweddaru bryd hynny.

6. Camau Gweithredu
Mae’r Dirprwy wedi ymrwymo i weithredu’r camau canlynol i liniaru’r risgiau a
amlygwyd:
e Sicrhau fod yr holl brofion tan yn cael eu cynnal ar amser.
e Parhau gyda’r broses o gofnodi a monitro hyfforddiant staff.
e Sicrhau bod y Polisi Cyfrifoldebau a Dirprwyaeth Ariannol yn cael ei ddiweddaru.

Atodiad 5
YSGOL HAFOD LON

Cefndir

Mae ysgol arbennig Hafod Lon wedi ei lleoli ar gyrion pentref Penrhyndeudraeth. Mae
gan bron pob disgybl ddatganiad o anghenion addysgol arbennig neu gynlluniau addysg
unigol. Mae’r ysgol yn darparu ar gyfer ystod eang o anghenion dysgu ychwanegol, gan
gynnwys anawsterau dysgu difrifol, anawsterau dysgu dwys a lluosog ac anhwylderau
sbectrwm awtistig.

Bwriad a Chwmpas yr Archwiliad

Bwriad yr archwiliad oedd sicrhau fod trefniadau rheoli a chynnal Ysgol Hafod Lon yn
briodol ac yn unol a rheoliadau a safonau perthnasol. Er mwyn cyflawni hyn roedd yr
archwiliad yn cwmpasu gwirio bod trefniadau’r ysgol yn ddigonol o ran gweinyddiaeth a
staffio, caffael nwyddau a derbyn incwm, iechyd a diogelwch a monitro perfformiad.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Gellir datgan sicrwydd o briodoldeb gan y gellir dibynnu ar y
rheolaethau mewnol mewn lle i gyflawni amcanion.

Prif Ddarganfyddiadau
Gwelwyd bod rheolaethau mewnol cryf yn bodoli yn Ysgol Hafod Lon, ond bod angen
tynhau ar rai agweddau. Manylir ar y meysydd sydd angen sylw isod:

4.1.1 Nidyw’rysgol yn dilyn y drefn swyddogol pan mae angen athrawon llanw. Mae’r adran

Addysg yn cadw rhestr swyddogol o athrawon gellid eu defnyddio ac, ar gais yr
ysgolion, yn cysylltu gydag athrawon oddi ar y rhestr. Cadarnhaodd Pennaeth Ysgol
Hafod Lon fod yr ysgol yn cysylltu gydag athrawon sydd eisoes wedi gweithio yno, ac
felly’n gyfarwydd gyda’r disgyblion a’r staff. Yn ystod yr archwiliad, gwiriwyd taflenni
amser athrawon llanw a weithiodd yn yr ysgol am fisoedd Mehefin a Gorffennaf 2019.
Gwelwyd nad oedd enw tri ohonynt ar restr swyddogol yr adran Addysg. Cadarnhaodd
Arweinydd Tim Uned Cyflogau a Chontractau nad ydi ysgolion ar bob achlysur yn
defnyddio athrawon llanw oddi ar y rhestr. Fodd bynnag, pan mae hyn yn digwydd, ni
thelir unrhyw gyflog iddynt hyd nes bod gwiriadau DBS wedi eu cynnal, a chadarnhad
wedi ei dderbyn eu bod wedi cofrestru da’r Cyngor Gweithlu Addysg.

4.1.2 Nid yw anfonebau yn cael eu gwirio fel y disgwyl wrth gael eu paratoi i'w talu.

Gwiriwyd sampl o 10 anfoneb, gyda’r daflen TR252 ar gyfer pob un yn cadarnhau mai'r
cod gwariant yn unig oedd wedi ei wirio. Ni chynhaliwyd unrhyw wiriadau ar y
rhifyddeg na’r pris. Cadarnhaodd y Cymhorthydd Clerigol nad oedd wedi derbyn
cyfarwyddyd i wneud hyn, ond y byddai’n gwneud o hyn ymlaen.



4.1.3

4.1.4

Derbyniwyd swp o anfonebau dyblyg gan yr Uned Taliadau cyn ymweld a&’r ysgol.
Gwelwyd fod nifer fawr o anfonebau ar gyfer yr ysgol wedi eu hanfon i'w talu am yr
eilwaith, rhai am filoedd o bunnoedd. Cadarnhaodd y Cymhorthydd Clerigol ei bod yn
cadw copi o bob anfoneb a dalwyd mewn ffolder, gan eu gwirio cyn talu unrhyw
anfonebau newydd er mwyn osgoi dyblygiadau. Yn yr un modd, cadarnhaodd nad
oedd system FMS, sef y system ar gyfer cofnodi anfonebau yn caniatdu mewnbynnu
rhif anfoneb ddwywaith, gan adnabod ei fod yn ddyblygiad. Awgrymodd y Pennaeth
fod gwall ar y system ac y byddai’n cysylltu gyda chwmni Cynnal er mwyn datrys pam
fod hyn wedi digwydd.

Mae nyrs yr ysgol yn gyflogedig gan GIG, ac o’r herwydd ni archwiliwyd ei gwaith.
Cadarnhaodd y Pennaeth mai rhan amser yn unig yw’r nyrs, ac felly bod staff yr ysgol
hefyd yn gyfrifol am roi meddyginiaeth i’'r disgyblion. Gwelwyd fod cofnod manwl yn
cael ei gadw o hyn, yn cadarnhau enw’r disgybl, enw’r athro/cymhorthydd, enw’r
moddion, niferoedd a.y.b.

5. Camau Gweithredu

Mae’r Pennaeth wedi ymrwymo i weithredu’r camau canlynol i liniaru’r risgiau a
amlygwyd:

Ymholi pam fo system FMS yn caniatdu mewnbynnu anfonebau am yr eilwaith, gan
arwain at ddyblygiadau.



4.2

4.3

Atodiad 6
CRONFA’R DEGWM

Cefndir

Pwrpas Cronfa’r Degwm yw hyrwyddo a chefnogi gweithgareddau gan elusennau
cofrestredig. Mae modd i sefydliadau megis Eisteddfodau lleol, gweithgareddau
celfyddydol, mudiadau addysg, hamdden a chwaraeon, cadwriaethol ac elusennau sy’n
cefnogi pobl wael neu bobl anabl ymgeisio am grant o’r gronfa. Hyd yn ddiweddar, roedd
y Gronfa yn cwmpasu Gwynedd, Conwy a Mén, gyda Gwynedd yn Awdurdod arweiniol.
Erbyn hyn, mae’r gronfa wedi ei datgymalu rhwng yr awdurdodau.

Bwriad a Chwmpas yr Archwiliad

Bwriad yr archwiliad oedd cynnal archwiliad annibynnol o ddatganiad o gyfrifon y Gronfa
Degwm yn unol a gofynion y Comisiwn Elusennau a nodiadau y datganiad, yn ogystal a
chynnal archwiliad dilyniant ar y gwendidau amlygwyd yn ystod archwiliad mewnol
2018/19.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Gellir datgan sicrwydd o briodoldeb gan y gellir dibynnu ar y
rheolaethau mewnol mewn lle i gyflawni amcanion.

Prif Ddarganfyddiadau

Gellir datgan sicrwydd o gywirdeb datganiad o gyfrifon Cronfa’r Degwm ar gyfer y
flwyddyn ariannol 2018/19. Yn seiliedig ar y profion a gynhaliwyd, gwelwyd fod trywydd
archwilio priodol i’r ffigyrau.

Cynhaliwyd archwiliad ar Gronfa’r Degwm ym mis Chwefror 2019, ble rhoddwyd lefel
sicrwydd cyfyngedig, hynny yw, bod angen cyflwyno rheolaethau newydd i leihau’r
risgiau mae’r gwasanaeth yn agored iddynt. Roedd hyn yn deillio o’r ffaith bod arian y
Gronfa wedi bod yn eistedd mewn cyfrif yn ennill llog isel iawn ac er bod ymrwymiad ac
ymdrech i ail-fuddsoddi’r arian, nid oedd hyn wedi digwydd oherwydd yr oediadau
ynghlwm a datgymalu’r gronfa i’r tri awdurdod. Gan fod y grantiau a ddyrannir o’r Gronfa
yn seiliedig ar yr incwm llog blynyddol, roedd yr arian oedd ar gael i'w dyrannu wedi
lleihau, ac ar 6l defnyddio ei danwariant hanesyddol, penderfynwyd yn Ebrill 2018 i beidio
derbyn ceisiadau newydd gan nad oedd digon o arian.

Erbyn hyn, gwelwyd fod y cyfrifon wedi ei datgymalu rhwng yr awdurdodau a bod y
Gronfa yn croesawu ceisiadau am gymorth ariannol unwaith eto. Mae’r taliadau hyd yn
hyn yn 2019/20 oddeutu £3.5k gyda’r rhan helaeth yn deillio o daliadau i Eisteddfodau
lleol. Roedd archwiliad Chwefror 2019 o’r farn bod y trefniadau dyrannu grantiau a
monitro cynnydd yn rhesymol gan ystyried y risgiau ynghlwm felly ni wiriwyd y rhain yn
ystod yr archwiliad yma.



4.4 Dechreuwyd y broses o fuddsoddi arian y gronfa er mwyn denu llog uwch ym mis Hydref
2019, gyda’r gweddill i'w fuddsoddi cyn diwedd y flwyddyn ariannol. Rhannwyd vy
buddsoddiadau er mwyn lleihau risg, a hynny ar gyngor arbenigwyr cwmni Arlingclose
Limited. Y disgwyl yw bydd y llog uwch yma fydd yn deillio o’r buddsoddiadau yn caniatdu
i fwy o grantiau fod ar gael i'w ddyrannu i elusennau.



5.2

Atodiad 7
IECHYD A DIOGELWCH HARBYRAU

Cefndir

Cyngor Gwynedd yw’r Awdurdod Harbwr Statudol dros Borthladdoedd Pwillheli,
Porthmadog, Abermaw ac Aberdyfi. Fel Awdurdod Harbwr Statudol mae Cyngor
Gwynedd wedi ymrwymo i ddarparu a gweithredu ei borthladdoedd fel porthladdoedd
diogel a dibynadwy i'r holl ddefnyddwyr a staff.

Bwriad a Chwmpas yr Archwiliad

Bwriad yr archwiliad oedd sicrhau bod trefniadau iechyd a diogelwch priodol mewn lle
yn harbyrau Cyngor Gwynedd. Roedd yr archwiliad yn cwmpasu ymweld &’r harbyrau a
gwirio bod trefniadau iechyd a diogelwch yn bodoli ac yn cael eu gweithredu.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau
DIGONOL

lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLG | 4

Prif Ddarganfyddiadau

Gwiriwyd llyfrau log tan yr harbyrau. Gwelwyd nad oedd y profion tan yn cael eu cynnal
yn unol a’r amserlen ddisgwyliedig ym mhob achos. Ymddengys bod profion system
larwm tan, archwiliadau diffoddwyr tan ac archwiliadau llwybrau dianc yn cael eu cynnal
yn fisol yn hytrach nag yn wythnosol mewn un sefydliad. Nid oedd profion system larwm
tan yn cael eu cynnal o gwbl mewn sefydliad arall.

Gwiriwyd asesiadau risg yr harbyrau. Gwelwyd bod trefniadau priodol mewn lle ar gyfer
eu llunio a’u bod yn cael eu hadolygu yn flynyddol neu ynghynt. Mynegodd un
Harbwrfeistr bod llawer o asesiadau risg yr harbwr wedi eu harbed i fwrdd gwaith ei
gyfrifiadur a’i fod yn bwriadu eu uwchlwytho i iGwynedd fel eu bod ar gael i aelodau eraill
o staff gan gynnwys y Cymhorthydd Harbwr.




5.3

5.4

5.5

5.6

5.7

Gwiriwyd yn benodol am asesiad risg ar gyfer rheoli dirgryniad braich a llaw (Hand-Arm
Vibration - HAV). Er bod dealltwriaeth eang ohono, ni welwyd asesiadau risg yn cynnwys
y perygl yma ym mhob safle. Dosbarthwyd canllawiau/pecynnau gwybodaeth gan yr
Uned lechyd, Diogelwch a Llesiant ac roedd rhai swyddogion wedi gwneud ymchwil
pellach eu hunain ar gyfer y teclynnau penodol maent yn eu defnyddio. Defnyddir llyfrau
log personol ar gyfer cofnodi defnydd o beiriannau dirgryniad braich a llaw a gwelwyd
bod y cofnodion ynddynt yn amrywio gyda rhai heb eu defnyddio o gwbl, serch hyn
nodwyd eu bod yn deall yr angen i wneud. Gwelwyd enghreifftiau eraill ble roedd y Ilyfr
log yn cael ei ddefnyddio ond nid yn gwbl gywir o ran yr amser a dreulir yn defnyddio’r
peiriannau.

Cedwir ffeiliau COSHH ym mhob Harbwr ond nododd un Harbwrfeistr bod llawer o’r
taflenni yn hen ac nad oeddynt yn berthnasol bellach.

Roedd trefniadau ar gyfer sicrhau bod yr offer a ddefnyddir yn ddiogel i'w ddefnyddio yn
amrywio. Nid oedd gan bob un ohonynt drefn o wasanaethu peiriannau ond nodwyd na
fuasent yn eu defnyddio petaent yn meddw!l eu bod yn beryglus. Eglurodd un
Harbwrfeistr ei fod yn treialu trefn newydd o ddefnyddio teclynnau sydd wedi eu pweru
a batris ‘rechargeable’.

Gwelwyd trefniadau cadarn o gynnal archwiliadau cyfnodol o’r Harbyrau, megis y llithrau,
ysgolion a.y.b.

Nid oedd pob Harbwr yn cadw rhestr eiddo, gall hyn arwain at fethiant i adnabod eiddo’r
Cyngor.

Camau Gweithredu

Mae’r swyddogion priodol wedi ymrwymo i weithredu’r camau canlynol i liniaru’r

risgiau a amlygwyd:

e Sicrhau bod holl brofion y llyfr log tan yn cael eu cynnal yn unol d’'r amserlen
ddisgwyliedig.

e Bod pob Harbwr yn adnabod lle mae risg o ddirgryniad braich a llaw (Hand-Arm
Vibration — HAV) ac yn sicrhau bod asesiadau risg yn ymgorffori’r risg/perygl yma.

e Sicrhau bod yr asesiadau risg cyfredol ar gael yn rhwydd i bob aelod o staff ar
iGwynedd neu mewn ffeil bapur.

e Swyddogion yn defnyddio’r llyfr log pwrpasol i gofnodi unrhyw waith a wneir yn
defnyddio peiriannau dirgryniad braich a llaw.

e Sicrhau bod pob aelod o staff yn ymwybodol gyda phwy i gysylltu os ydynt eisiau
arweiniad pellach ynglyn 3, a sut i ddefnyddio’r llyfr log.

e Sicrhau mai taflenni COSHH perthnasol a chyfredol yn unig sydd yn cael eu cadw
yn y ffeil sylweddau peryglus.

e Bod yr Harbyrau yn llunio rhestr eiddo (rhestr offer a chelfi) yn addas i bwrpas a
bod trefniadau ar gyfer ei ddiweddaru fel yr angen a’i wirio’n flynyddol.




5.2

53

Atodiad 8
MESURAU DIOGELWCH PARC PADARN

Cefndir
Mae Parc Gwledig Padarn wedi ei leoli mewn 800 acer o fewn Dyffryn Peris ar ymyl Parc
Cenedlaethol Eryri.

Bwriad a Chwmpas yr Archwiliad

Bwriad yr archwiliad oedd sicrhau fod mesurau diogelwch addas wedi eu sefydlu ac yn
weithredol ar gyfer sicrhau diogelwch safle Parc Padarn gan gynnwys Chwarel Vivian. Er
mwyn cyflawni hyn, roedd yr archwiliad yn cwmpasu gwirio pa asesiadau sydd wedi eu
cynnal ar gyfer y safle gan roi sylw penodol i'r strwythurau / adeiladau sydd o amgylch
chwarel Vivian, lefelau a phonciau llechi Chwarel Vivian yn ogystal a choed y safle.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau
DIGONOL

lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau

Mae 4 gweithiwr llawn amser ac un tymhorol yn gweithio dros 7 diwrnod yr wythnos ym
Mharc Gwledig Padarn. Mae eu swyddogaethau dyddiol yn cynnwys archwiliadau
sbwriel, fandaliaeth a.y.b. a gwaith cynnal a chadw. Mae’r gwaith dyddiol yn ddibynnol
ar yr amgylchiadau h.y. y nifer o weithwyr sydd yn gweithio'r diwrnod hwnnw.

Mae’r Adran YGC (Ymgynghoriaeth Gwynedd Consultancy) yn cynnal adolygiad o’r
adeiladau/strwythurau o amgylch y Parc ar gais y Rheolwr Morwrol a Pharciau Gwledig.
Sbardun y cais oedd pryderon gyda’r adeiladau hanesyddol sydd yn dirywio dydd i ddydd.
Disgwylir y bydd yr adolygiad wedi ei gwblhau erbyn diwedd mis Rhagfyr 2019.

Mae cwmni arbenigol yn cael eu cyflogi i gynnal archwiliad ar goed Parc Gwledig Padarn.
Mae archwiliadau eisoes wedi eu cynnal ar y tri safle mwyaf poblogaidd yn y Parc ac mae
adroddiadau wedi eu darparu yn adnabod y diffygion a’r brys sydd i weithredu arnynt.
Gwelwyd bod yr holl waith oedd angen ei weithredu arno yn uniongyrchol wedi ei
gwblhau.

Mae’r rhan fwyaf o’r gwaith oedd angen ei gwblhau o fewn 3 mis hefyd wedi ei gwblhau
ac mae gwaith wedi cychwyn ar beth sydd yn weddill o’r diffygion, anelir i orffen y gwaith
mor fuan a phosib ac erbyn diwedd Rhagfyr 2019 fan bellaf. Fe fydd archwiliadau yn cael
eu cynnal ar goed mewn 2 safle arall o fewn y Parc yn y misoedd nesaf, gyda’r gwaith yn
anelu i gael ei gwblhau cyn diwedd Chwefror 2020.

Comisiynwyd cwmni Zurich Risk Engineering (ZRE) i gynnal adolygiad o’r risgiau
atebolrwydd cyhoeddus (‘public liability’) a’r rheolaethau rheoli ar gyfer y Parciau
Gwledig (mae’r adolygiad yn cynnwys Parciau Gwledig Padarn a Glynllifon). Cyhoeddwyd
eu hadroddiad, ‘Risk Engeneering - Risk Assessment and Risk Improvement, Helping you
to understand and mitigate your risks’ ym mis Ebrill 2019. Prif ddarganfyddiadau'r
adolygiad oedd:

“Overall the Country Parks demonstrated a proprotionate and sensible approach to the
management and Maintenance of the Parks, unfortunatley this management system is
not documented. Documentation of a management system including inspection and
maintenance allows for a defence should a claim arise.”

Mae adroddiad ZRE yn adnabod bod Parc Gwledig Padarn yn derbyn nifer uchel o
ymwelwyr yn enwedig yn y tymhorau brig ac ar benwythnosau ac ymhelaethir bod lefel
ymyrraeth y rheolwyr yn gymesur a hyn. Mae adroddiad ZRE yn adnabod bod yna feysydd
sydd angen eu gwella ond nid oes unrhyw bryderon sylweddol. Mae’r meysydd ble mae
modd gwella wedi eu hadnabod fel pum gweithred gwella risg ymgynghorol, nid oes
unrhyw weithrediad wedi digwydd hyd yma.

Ni welwyd asesiadau risg ar gyfer yr adeiladau / strwythurau nag ychwaith ar gyfer
Chwarel Vivian. Mynegodd Prif Warden Parc Padarn petaent yn gweithio yn yr ardaloedd
yma buasent yn cwblhau asesiad risg cyn cychwyn y gwaith. Roedd asesiadau risg wedi
eu llunio ar gyfer tocio canghennau / clirio coed mewn safleoedd penodol o amgylch y
Parc ond nid oedd asesiad risg ar gyfer coed yn gyffredinol.

Mae gan y Parc Gynllun Argyfwng, cafodd ei gyhoeddi ym mis Mawrth 2005 a’i
ddiweddaru yn rhannol ym mis lonawr 2019. Nid yw’r Gwasanaeth Morwrol a Parciau
Gwledig o’r farn bod y Cynllun Argyfwng yma yn ymarferol bellach gan ystyried maint y
safle a’i fod ar agor i'r cyhoedd 24 awr y dydd.

Camau Gweithredu

Mae’r swyddogion perthnasol wedi ymrwymo i weithredu’r camau canlynol i liniaru’r

risgiau a amlygwyd:

e Gweithredu ar y gweithrediadau gwella risg a adnabuwyd yn adroddiad Zurich Risk
Engineering.



Atodiad 9
RHEOLI ABSENOLDEBAU

Cefndir

Mae gweinyddiaeth absenoldebau'r adrannau wedi parhau dan reolaeth y Rheolwr
Cefnogi Gweithlu ers rhannu’r adran Gwasanaethau Cymdeithasol. Mae’r drefn yn
weithredol ers sawl blwyddyn bellach gyda rheolaethau’n bodoli er mwyn sicrhau
cywirdeb a chysondeb ar draws holl wasanaethau’r adrannau ac ar draws ardaloedd
hanesyddol Arfon, Meirionnydd a Dwyfor. Yn dilyn ail strwythuro diweddar, a’r adnoddau
sydd ar gael i weinyddu absenoldebau, mae newidiadau i’r trefniadau hyn yn anorfod.

Bwriad a Chwmpas yr Archwiliad

Bwriad yr archwiliad oedd sicrhau bod trefniadau gweinyddol addas mewn lle o fewn yr
adrannau ar gyfer rheoli absenoldebau staff ar gyfer gwyliau, salwch ac unrhyw
absenoldebau eraill. Er mwyn cyflawni hyn, roedd yr archwiliad yn cwmpasu edrych ary
drefn a gwirio sampl o gofnodion absenoldebau staff mewn gwahanol wasanaethau er
mwyn gwirio eu priodoldeb.

Prif Ddarganfyddiadau

Gwelwyd bod rheolaethau llym yn bodoli er mwyn sicrhau cywirdeb a chydymffurfiaeth
a threfniadau a thelerau absenoldebau'r adrannau. Er bod y trefniadau hyn yn fwy caeth
nag adrannau eraill y Cyngor, cyflwynwyd y rheolaethau ychwanegol hyn er mwyn osgoi
achosion o gamgymeriadau a chamddefnydd o’r drefn, fel y profwyd yn y gorffennol.

3.1.1 Roedd y rheolaethau wedi deillio o ddiffyg perchnogaeth ymysg rhai o’r Rheolwyr nad

oedd yn cyflawni eu dyletswyddau yn ddigonol wrth weinyddu a chofnodi
absenoldebau. O ganlyniad bu nifer o achosion lle'r oedd gweithwyr yn cymryd mwy
o wyliau nag oedd hawl ganddynt. Bu sawl achos oherwydd camgymeriadau diniwed
ond achosion eraill lle'r oedd aelodau o staff wedi cam-gofnodi yn bwrpasol er mwyn
twyllo a gor-hawlio gwyliau.

3.1.2 Ar gyfer yr aelodau staff sydd yn cydymffurfio a’r rheolau yn gywir mae’r drefn yma

yn golygu fod gwaith yn cael ei ddyblygu. Fodd bynnag mae’n sicrhau bod cofnod
canolog o’r holl absenoldebau yn cael eu cadw er mwyn sicrhau nad oes unrhyw
gamgymeriadau neu gamddefnydd o’r drefn cofnodi gwyliau. Nid yw’r ymarfer yma
yn enghraifft o ymddiried mewn aelodau staff na’u gallu i reoli yn effeithiol, ond mae’r
drefn yn bodoli oherwydd camddefnydd a diffyg cydymffurfiaeth a rheolau’r Cyngor
yny gorffennol.

3.1.3 Mae pob Rheolwr/Arweinydd Tim yn derbyn e-bost wythnosol gan wasanaeth Cefnogi

Gweithlu’r adran yn gofyn am fanylion unrhyw absenoldebau aelodau eu tim yn ystod
yr wythnos flaenorol. Mae hyn yn cynnwys gwyliau blynyddol, salwch, gwyliau o
ganlyniad i oriau ystwyth, apwyntiadau meddygol neu unrhyw absenoldebau/gwyliau
arbennig arall. Y drefn cyn yr ail strwythuro oedd i’'r Rheolwr neu glerc y tim i gasglu’r
manylion a'i anfon dros e-bost i'r Gweinyddwyr Ardal. Roedd y gweinyddwyr yn cadw
cofnod o unrhyw wyliau/absenoldebau ar gyfer pob aelod o staff ac yn mewnbynnu’r
wybodaeth o ran gwyliau ac absenoldebau i mewn i Cyborg (System Cyflogres).

Roedd y gweinyddwyr yma hefyd yn paratoi cardiau gwyliau ar gyfer pob aelod o staff
gyda’r manylion o’u telerau a dderbyniwyd gan Adnoddau Dynol. Roedd staff unigol
yn derbyn copi o’r cardiau gwyliau er mwyn cadw cofnod eu hunain.

Defnyddiwyd y wybodaeth a gasglwyd yn wythnosol gan y gweinyddwyr er mwyn
gwirio’r absenoldebau a diweddaru’r cardiau gwyliau. Roedd unrhyw anghydfod neu
anghysondeb yn cael ei rannu gyda Rheolwr yr aelod o staff.

Yn dilyn yr ail strwythuro mae ardaloedd hanesyddol Arfon, Meirionnydd a Dwyfor
wedi eu newid yn ogystal a’r drefn weinyddol. Mae Tim Cyllid Oedolion a Plant wedi
ei sefydlu yng Nghaernarfon ar gyfer gweinyddiaeth, ond eu blaenoriaeth fydd unrhyw
waith sy’n delio ag archebion a thrafodion ariannol ac mae’n debygol na fydd
adnoddau staff ar gael i barhau a’r un drefn o ran paratoi a gwirio cardiau gwyliau yn
ganolog. Mae’r drefn o fewnbynnu manylion gwyliau i mewn i Cyborg eisoes wedi dod
i ben yn ystod yr Haf, ond mae’r Rheolwyr/Arweinyddion Tim yn parhau i adrodd yn
wythnosol i'r tim cyllid oedolion a Plant ar absenoldebau/salwch. Mae’r tim cyllid
Oedolion a Plant yn coladu’r wybodaeth ar daenlen Excel er mwyn ei anfon i'r
gwasanaeth Cyflogau.

Casgliad

Mae'r rheoliadau presennol yn gadarn ac yn sicrhau cywirdeb yn y drefn gweinyddu
absenoldebau. Fodd bynnag, mae gwaith yn cael ei ddyblygu ac mae angen i'r
adrannau ystyried lefel y risg a’r adnoddau gaiff eu buddsoddi er mwyn rheoli’r risg
yma. Fel sy’n wir am bob proses, dylai’r swyddogion perthnasol adolygu’r trefniadau
yn barhaus gan sicrhau bod y trefniadau yn cyd-fynd ag egwyddorion Ffordd Gwynedd
a bod unrhyw gamau gwag yn cael eu hadnabod.

Camau Gweithredu

Mae’r adrannau wedi ymrwymo i weithredu’r camau canlynol i liniaru’r risgiau a

amlygwyd:

o Ystyried os yw’r lefel o reoli risg sy’n deillio o gofnodi gwyliau yn briodol gyda’r
adnoddau sydd ar gael.




Atodiad 10
CYFRIFON CLYBIAU IEUENCTID

1. Cefndir

1.1 Mae darparu Gwasanaethau Cymorth leuenctid yn ofyniad statudol o dan y Ddeddf
Sgiliau a Dysgu 2000. Cynhaliwyd Adolygiad o’r Gwasanaeth leuenctid yn ystod 2015-
2017 a darganfuwyd bod y Gwasanaeth yn wynebu sawl her. Lluniwyd 4 opsiwn i'r
Cabinet ystyried ar gyfer dyfodol, gyda’r Gwasanaeth yn ffafrio ‘Opsiwn 3’ sef,
“Darparu mewn ffordd wahanol, sef Rhaglen o Weithgareddau a Phrosiectau sy’n symud
o leoliad i leoliad drwy’r sir, a chomisiynu gweithgareddau a phrosiectau penodol gan
partneriaid allanol.”
Cynhaliwyd ymgynghoriad cyhoeddus ac Asesiad Effaith Cydraddoldeb yn seiliedig ar yr
opsiwn yma. Cafodd model o Glwb leuenctid Sirol, sef ‘Opsiwn 3’, ei gymeradwyo yng
nghyfarfod y Cabinet ar y 13eg Mawrth 2018.

2. Bwriad a Chwmpas yr Archwiliad

2.1 Bwriad yr archwiliad oedd sicrhau bod trefniadau addas mewn lle ar gyfer cau cyfrifon
clybiau ieuenctid Gwynedd. Roedd yr archwiliad yn cwmpasu archwilio’r trefniadau ar
gyfer dychwelyd cardiau debyd a chau cyfrifon banc y clybiau, yr arian imprest (os yn
berthnasol), talu mewn unrhyw incwm a thalu unrhyw anfonebau dyledus.

3. Lefel Sicrwydd yr Archwiliad
3.1 Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Roedd rheolaethau mewn lle i gyflawni’r amcan unwaith ac am byth
o gau cyfrifon y Clybiau leuenctid. Er ymddengys bod colledion
DIGONOL ariannol wedi’i darganfod, caiff y gwasanaeth ei ddarparu mewn
ffordd wahanol bellach, felly nid yw’n briodol tynhau ar y trefniadau
hanesyddol.

4. Sgor Risg Cyfredol
4.1 Mae risgiau’r archwiliad fel a ganlyn:

Lefel Risg Nifer

CANOLIG

5. Prif Ddarganfyddiadau

5.1 Gwelwyd bod trefniadau cadarn mewn lle ar gyfer cau cyfrifon clybiau ieuenctid
Gwynedd, a bellach mae pob un o’r cyfrifon bwriedir eu cau wedi cau gyda’r balansau
oedd yn weddill ynddynt wedi eu trosglwyddo i gyfrif priodol.

Roedd angen cau pob un o gyfrifon banc clybiau ieuenctid Gwynedd, gyda balansau’r
cyfrifon yn cael eu trosglwyddo i gyfrif ‘Cymdeithas Weithgareddau Gwynedd’. Mae'r
arian yma wedi ei glustnodi ar gyfer gweithgareddau a phrosiectau ieuenctid Gwynedd
yn unig, ac mae rhai gweithgareddau eisoes wedi eu cynnal. Noder nad yw clwb
ieuenctid Maesgeirchen yn cael ei gau ar hyn o bryd gan fod nifer o weithgareddau a
phrosiectau yn parhau i gael eu rhedeg yno.

Mae gan y cymunedau / Cynghorau Cymuned yr hawl i wneud cais am yr arian sydd
yn gysylltiedig &’r ardal er mwyn sefydlu a chynnal clwb ieuenctid newydd. Yn yr
achosion yma mae’n rhaid iddynt ddatgan i beth maent am ddefnyddio’r arian ac
mae’n rhaid iddo fod ar gyfer pobl ifanc yr ardal. Nid oes amser penodol wedi ei osod
i wneud cais am yr arian yma h.y. dim dyddiad terfyn.

Gwiriwyd sampl o gyfrifon er mwyn sicrhau bod incwm gan gynnwys arian imprest
wedi ei dalu i mewn i’r cyfrif cyn iddo gael ei gau. Gwelwyd nad oedd arian imprest un
clwb wedi ei dalu yn 6l i mewn i’r cyfrif a nid oedd cofnodion o beth oedd yr arian wedi
cael ei wario arno.

Sicrhawyd bod yr balansau wedi eu trosglwyddo yn gywir i'r cyfrif ‘Cymdeithas
Weithgareddau Gwynedd’ a bod y cyfrifon unigol wedi cael eu cau. Gwelwyd
datganiadau olaf ar gyfer 7 o’r cyfrifon mewn sampl o 13. Roedd y symiau cywir wedi
eu trosglwyddo ar gyfer yr holl sampl.



Atodiad 11
TALIADAU | OFALWYR MAETH

Cefndir

Mae pob gofalwr maeth yn cael lwfans maethu wythnosol sydd wedi’i gynllunio i dalu am
y gost o ofalu am blentyn sy’n cael ei faethu. Mae hyn yn cynnwys bwyd, dillad, pethau
ymolchi, teithio a’r holl dreuliau eraill a dynnwyd. Mae Llywodraeth Cymru yn cyhoeddi
isafswm lwfansau cynhaliaeth Cenedlaethol ar gyfer gofalwyr maeth, gyda’r disgwyliad y
bydd yr holl wasanaethau maethu yn cwrdd a’r symiau hyn.

Bwriad a Chwmpas yr Archwiliad

Bwriad yr archwiliad oedd sicrhau bod trefniadau addas mewn lle ar gyfer gweithredu
taliadau i ofalwyr maeth sy’n cael eu cyflogi yn uniongyrchol gan y Cyngor ac eu bod yn
cyd-fynd &’r canllawiau/rheoliadau perthnasol. Er mwyn cyflawni hyn, roedd yr
archwiliad yn cwmpasu gwirio bod swyddogion cyfrifol yn gweithredu ar geisiadau
gofalwyr maeth, bod Iwfansau a ffioedd yn cael eu cyhoeddi yn ffurfiol i’r cyhoedd, bod
taliadau wedi eu talu yn gywir ac mewn modd amserol, yn cyd-fynd a’r graddfeydd talu,
wedi’'u cymeradwyo gan swyddogion priodol a bod tystiolaeth i'w cefnogi.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau

DIGONOL lle gellir tynhau ar y trefniadau i liniaru’r risgiau ymhellach.
Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau

O 1af o Ebrill 2017, daeth y gofyniad gan Llywodraeth Cymru i holl wasanaethau maethu
yng Nghymru roi cyhoeddusrwydd i’'w cyfraddau Iwfansau a sicrhau bod cyfraddau’n cael
eu cofnodi neu hygyrchu ar yr Adnodd Cymorth Comisiynu Plant (CCSR!). Nododd vy
Rheolwr Tim Maethu bod gwybodaeth wedi ei gofnodi ar wefan yr Adnodd Cymorth
Comisiynu Plant (CCSR). Ni welwyd unrhyw wybodaeth am fanylion graddfeydd a
thaliadau/Iwfansau wedi eu cyhoeddi ar wefan y Cyngor.

I'Children's Commissioning Support Resource

Darganfuwyd bod yr holl ofalwyr maeth yn derbyn pecyn am Iwfansau a ffioedd maethu
sydd yn nodi yn union y gwahanol ganllawiau yn ymwneud a’r taliadau. Yn ogystal, mae’r
gofalwyr maeth yn derbyn ffurflenni hawlio ac amserlen talu. Gwelwyd bod y Iwfansau a
ffioedd yn cael eu hadolygu’n flynyddol a gwelwyd bod ffioedd a godwyd gan Gyngor
Gwynedd yn briodol o gymharu a’r isafswm Iwfans cenedlaethol fel a bennir gan
Lywodraeth Cymru. Cadarnhaodd y Rheolwr Tim Maethu bod y gofalwyr yn cael eu
hysbysu pan fydd unrhyw newidiadau i’r Iwfansau/ffioedd.

Fe wiriwyd sampl o 16 o blant sydd wedi cael eu derbyn ar y system faethu yn y flwyddyn
2018/19 a gwelwyd bod pob cais wedi’i wneud gan weithwyr cymdeithasol a bod vy
lleoliad wedi cael ei gymeradwyo gan swyddog cyfrifol, bod y wybodaeth wedi cael ei
gofnodi’'n gywir ar y system ar gyfer pob un plentyn yn y sampl a bod yr holl blant yn y
sampl wedi cael eu lleoli efo gofalwyr maeth cymeradwy ar y rhestr o leoliadau.

Fe wiriwyd sampl o 11 o daliadau maethu, 10 o Iwfansau eraill megis ‘Cynllun Aros
Ymlaen’ a lwfansau arbennig, a 10 o daliadau ‘Cynllun Tal am Sgiliau’. Gwelwyd bod
dogfennaeth gefnogol a pherthnasol ar gyfer yr holl daliadau, bod pob taliad wedi ei
wneud i ofalwr maeth cymeradwy oddi ar y system a’r rhestr o ofalwyr, bod pob taliad
wedi ei wneud mewn perthynas a phlentyn ar y system a gellir adnabod y plant o'r
papurau gwaith yn 6l i'r system, bod y cyfnod a daliwyd yn gywir a bod y symiau
wythnosol yn gywir ar gyfer yr holl sampl ble mae’r taliadau yn cyd-fynd ac oed y plentyn
a’r cyfnod mewn gofal. Yn ogystal, gwelwyd bod yr holl daliadau wedi cael eu awdurdodi
gan swyddog cyfrifol ac wedi cael eu codio yn gywir. Caiff y taliadau eu cyfrifo gan y
Swyddogion Gweinyddol Cyllid ac yna eu hawdurdodi gan Swyddog Dyletswyddau
Maethu.

Fe wiriwyd y taliadau maethu er mwyn sicrhau eu bod wedi cael eu talu yn amserol.
Gwelwyd bod pob taliad wedi ei wneud ar amser, a’r hiraf a gymerodd i dalu gofalwyr
maeth o’r sampl oedd 3 diwrnod.

Darganfuwyd bod slip cyflog yn cael ei anfon allan i holl ofalwyr maeth ychydig o ddyddiau
cyni’r taliad gael ei wneud. Gwelwyd enghraifft o’r rhain a gwelwyd nad ydynt yn disgrifio
yn fanwl beth sydd ynghlwm &’r taliad ac yn cael eu talu fel cyfandaliad yn unig a all
wneud yn anodd i ofalwyr maeth allu croesgyfeirio taliadau efo’r hyn a hawlir.
Darganfuwyd bod dadansoddiad o daliadau yn cael eu hanfon allan ar ddiwedd y
flwyddyn yn 6l y gofyn ond nad yw’r Uned Taliadau yn eu hanfon yn awtomatig.

Mae wedi ei nodi yn y pecyn Lwfansau Maethu holl amodau a threfniadau sydd mewn lle
ar gyfer taliadau neu Iwfansau eraill i ofalwyr maeth. Mae’r taliadau ychwanegol yma yn
syrthio i mewn i gategoriau megis Nadolig, anrhegion pen-blwydd, dillad ychwanegol,
costau teithio a.y.b. Detholwyd sampl o 10 o daliadau eraill o’r cyfriflyfr o dan y codau
gwariant 5902, 5903 a 5921 a gwelwyd bod yr holl daliadau yn y sampl wedi eu talu yn
gywir ac o dan yr amodau a chanllawiau cywir.

Camau Gweithredu

Mae’r Tim Maethu wedi ymrwymo i weithredu’r camau canlynol i liniaru’r risgiau a

amlygwyd:

e Cymryd y camau angenrheidiol i sicrhau bod y gofalwyr maeth presennol a darpar
gynhalwyr yn ymwybodol o’r cyfraddau drwy sicrhau bod y wybodaeth ar gael ar
wefan y Cyngor a hysbysebu y cyfraddau Iwfans.

Atodiad 12
CYNNAL A CHADW MEYSYDD CHWARAE

Cefndir

Mae’r adran Priffyrdd a Bwrdeistrefol yn gyfrifol am oddeutu 130 o feysydd chwarae
cyhoeddus ledled y sir. Mae’r adran yn gyfrifol am sicrhau bod y meysydd a’r offer yn
ddiogel i'r defnyddwyr drwy gynnal archwiliadau rheolaidd ar e.e. offer chwarae, goliau
pél droed a rygbi, meinciau a giatiau ayyb.

Bwriad a Chwmpas yr Archwiliad

Bwriad yr archwiliad oedd sicrhau bod rheolaethau mewnol priodol ynghlwm a
threfniadau cynnal a chadw meysydd chwarae Gwynedd er mwyn sicrhau diogelwch y
defnyddwyr. Er mwyn cyflawni hyn, roedd yr archwiliad yn cwmpasu gwirio’r drefn o
archwilio meysydd chwarae sydd dan reolaeth yr adran Priffyrdd a Bwrdeistrefol, gan
sicrhau fod trefn ddigonol o osod offer, adnabod diffygion a risgiau, cynnal gwelliannau
a gweithredu ar gwynion. Nid yw’r archwiliad yn cwmpasu meysydd chwarae sydd ddim
dan ofal yr adran adran Priffyrdd a Bwrdeistrefol, megis rhai ar dir ysgolion neu rhai sydd
dan ofal Cynghorau Tref a Chymuned.

Lefel Sicrwydd yr Archwiliad
Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i'r
casgliad fod lefel sicrwydd yr archwiliad fel a ganlyn:

Lefel Sicrwydd | Disgrifiad

Mae rheolaethau mewn lle i gyflawni amcanion ond bod agweddau

DIGONOL lle gellir tynhau ar y trefniadau i liniaru’r risgiau ymhellach.

Sgor Risg Cyfredol
Mae risgiau’r archwiliad fel a ganlyn:

Lefel Risg Nifer

CANOLIG

Prif Ddarganfyddiadau

Gwelwyd bod trefniadau digonol mewn lle ar gyfer cynnal a chadw meysydd ac offer
chwarae sydd dan reolaeth yr adran Priffyrdd a Bwrdeistrefol. Er gwaethaf y pwysau
parhaus sydd ar gyllideb y gwasanaeth a’r angen i newid y ffordd o weithio yn dilyn sawl
ymddeoliad yn ddiweddar, gwelwyd fod gwiriadau cyson yn cael eu cynnal.

Mae un Archwilydd Meysydd Chwarae cymwysedig yn ymweld & phob maes chwarae yn
fisol. Mae hyn yn newid o’r drefn hanesyddol ble roedd swyddogion gwahanol ym mhob
ardal, ac anghysondebau yn y trefniadau ac archwiliadau. Wrth ymweld & phob maes
chwarae, defnyddir rhestr wirio er mwyn cofnodi a sgorio cyflwr yr offer ac unrhyw
weithrediad sydd ei angen neu wedi ei gwblhau ar y pryd.

5.4

5.5

Yn ogystal, cynhelir archwiliadau ar y meysydd i gyd yn flynyddol gan gwmni yswiriant
Zurich Municipal. Pwrpas yr arolygon yma yw gwirio’r offer chwarae yn erbyn achrediad
BS EN 1176 “Playground Equipment Standard”. Mae’r arolygon yn cynnwys archwilio’r
offer a’r ardal gyffredinol ac yn gwneud awgrymiadau (megis gosod arwydd yn nodi
gwybodaeth i ddefnyddwyr gall gynnwys e.e. manylion cyswllt ar gyfer y Cyngor,
gwaharddiadau oed, lleoliad y toiledau agosaf ayyb). Yn ogystal, gall yr arolygiadau nodi
bod angen gweithredu ar ddiffygion o fewn terfyn amser, ond o’r sampl detholwyd, un
achos o hyn yn unig a welwyd a’i fod eisoes wedi ei amlygu yn archwiliadau'r adran
Priffyrdd a Bwrdeistrefol. Mae arolygon Zurich Municipal yn cynorthwyo i sicrhau fod yr
offer chwarae yn cwrdd a’r safon ddisgwyliedig sydd gyda mantais amlwg o ran
diogelwch, a hefyd yn gallu bod o fudd petai angen amddiffyn hawliad.

Wrth wirio cofnodion sampl o archwiliadau diweddar, gwelwyd ar adegau nid yw’n glir
beth yw'r diffygion arsylwyd na pa waith sydd wedi ei gyflawni. Er enghraifft, gwelwyd
dosbarthiad, neu ‘sgor’ cyflwr offer yn gwella, er nad oes gweithrediad wedi ei nodi i
egluro sut bod y cyflwr wedi gwella. Yn ogystal, ystyrir ar adegau nad yw’r sylwadau yn
gyflawn ac yn manylu digon i swyddog nad oedd yn bresennol ar yr archwiliad i ddeall y
sefyllfa yn iawn. Mae’r Gwasanaeth yn ystyried defnyddio tabled electroneg ar gyfer
cofnodi archwiliadau yn y dyfodol. Nid yn unig bydd hyn yn ffordd fwy cyfleus o gofnodi
a chadw gwybodaeth, ond hefyd gyda’r potensial o drawsnewid y ffordd o gynnal yr
archwiliadau i ffordd fwy integredig gyda appiau penodol a’r gallu i dynnu llyniau i ategu
sylwadau, gwella cyfathrebu ayb.

Er mwyn cwrdd a targedau arbedion ariannol y Cyngor, mae gobaith bydd sefydliadau
allanol, megis Cynghorau Cymuned neu eraill yn cymryd perchnogaeth dros feysydd ac
offer chwarae. Mae offer chwarae yn ddrud iawn ac mae’r arian ar gyfer cael offer
newydd yn hynod brin, felly ystyrir bod sefydliadau allanol mewn gwell sefyllfa i ddenu
grantiau, ond wrth gwrs buasent hefyd yn gyfrifol am y trefniadau cynnal a chadw.

Mae nifer o feysydd ac offer chwarae ar dir ysgolion hefyd yn dod dan ofal y Cyngor, ond
nid yr adran Priffyrdd a Bwrdeistrefol. Darganfuwyd bod risg yn deillio o’r ffaith nad yw
trefniadau archwilio a cynnal a chadw yr adran Addysg mor drylwyr & threfniadau yr
adran Priffyrdd a Bwrdeistrefol, ac felly bydd archwiliad penodol yn cael ei cynnwys yn
nghynllun archwilio 2020/21 fydd yn cwmpasu trefniadau ysgolion o gaffael offer priodol,
a’r trefniadau archwilio a cynnal a chadw.

Camau Gweithredu

Mae’r Gwasanaeth wedi ymrwymo i weithredu’r camau canlynol i liniaru’r risgiau a

amlygwyd:

e  Ymchwilio i'r posibilrwydd o ddefnyddio dulliau electroneg er mwyn hwyluso
cynllunio, archwilio, a chofnodi ymweliadau a gweithrediadau.



